
Kənd təsərrüfatı 
                  sahəsi üzrə istehsal göstəriciləri

 	  2019-cu ilin yanvar-oktyabr ayları ərzində kənd təsərrüfatı məhsullarının 

ümumi istehsal həcmi ötən ilin müvafiq dövrü ilə müqayisədə 7.2% artıb  (Şəkil 1).

Şəkil 1. Kənd təsərrüfatı məhsullarının fiziki həcm indeksi
             müqayisəli qiymətlərlə, əvvəlki ilə nəzərən

Mənbə: Dövlət Statistika Komitəsi

  	 Kənd təsərrüfatı məhsullarının ümumi istehsal həcminin dəyəri 

faktiki qiymətlərlə 6.90 milyard manat təşkil edib ki, bunun da 48.6 faizi (3.35 milyard 

manat) heyvandarlıq sahəsinin, 51.4 faizi (3.55 milyard manat) bitkiçilik sahəsinin 

payına düşüb.

 	 2019-cu ilin yanvar-oktyabr aylarında kənd təsərrüfatı, meşə və balıqçılıq 

sahəsində yaradılan əlavə dəyərin ÜDM-də payı 6.2% təşkil edib (Şəkil 2).

Şəkil 2. Kənd təsərrüfatı, meşə və balıqçılıq sahəsinin ÜDM-də payı

Mənbə: Dövlət Statistika Komitəsi

 	  2019-cu ilin yanvar-oktyabr aylarında şəkər çuğunduru istisna olmaqla 

bütün kənd təsərrüfatı məhsullarının istehsal həcmi artıb (Cədvəl 1).

Cədvəl 1. Kənd təsərrüfatı məhsullarının istehsalı

Malın adı Ölçü
Yanvar-oktyabr

2019
Yanvar-oktyabr

2018

Ötən ilin müvafiq 
dövrünə nisbəti, 

%-lə

Ət (diri çəkidə) min ton 429.9 417.7 +2.9

Süd min ton 1751.4 1720.1 +1.8

Yumurta mln. ədəd 1531.7 1416.5 +8.1

Yun  min ton 15.9 15.7 +1.5

Barama ton 643.7 513.9 +25.3

Taxıl (qarğıdalı ilə) min ton 3476.8 3259.7 +6.7

Pambıq min ton 264.1 188.0 +40.5

Günəbaxan min ton 34.3 24.1 +42.2

Şəkər çuğunduru min ton 173.2 271.7 -36.2

Tütün min ton 5.1 4.8 +7.0

Kartof min ton 966.5 885.5 +9.1

Tərəvəz min ton 1538.8 1390.2 +10.7

Bostan məhsulları min ton 447.6 401.6 +11.4

Meyvə və giləmeyvə min ton 908.2 804.1 +12.9

Üzüm min ton 190.5 146.3 +30.2

Yaşıl çay yarpağı ton 894.3 845.2 +5.8

Mənbə: Dövlət Statistika Komitəsi

Kənd təsərrüfatı
                         məhsulları bazarı 
 	 2019-cu ilin yanvar-oktyabr aylarında 574.2 milyon ABŞ dolları həcmində 

kənd təsərrüfatı məhsulu ixrac olunub. Kənd təsərrüfatı məhsulları ixracının həcmi 

ötən ilin müvafiq dövrünə nəzərən dəyər ifadəsində 14.9 faiz artıb  (Şəkil 3).

Şəkil 3. Kənd təsərrüfatı məhsullarının ixracı, milyon ABŞ dolları

Mənbə: Dövlət Gömrük Komitəsi

 	 Müqayisə olunan dövr üzrə əsas kənd təsərrüfatı məhsullarının ixrac 

göstəriciləri Cədvəl 2-də verilib.

Cədvəl 2. Kənd təsərrüfatı məhsullarının ixracı

Məhsulun adı

Yanvar-oktyabr
2019

Yanvar-oktyabr
2018

Ötən  ilin müvafiq 
dövrünə nisbəti, %-lə

miqdarı 
(min ton)

məbləği 
(mln. ABŞ 

dolları)

miqdarı 
(min ton)

məbləği 
(mln. ABŞ 

dolları)

miqdara 
görə

məbləğə 
görə

Kartof 61.7 26.8 66.5 29.6 92.8 90.6

Tərəvəz 184.1 168.6 195.3 169.7 94.2 99.4

Meyvə 221.5 260.1 181.3 206.1 122.1 126.2

Arpa 16.1 2.7 30.7 5.6 52.6 47.8

Tütün xammalı 5.3 10.9 2.9 8.9 178.6 122.0

Pambıq mahlıcı 65.8 91.8 42.8 64.5 153.7 142.3

Gön-dəri 6.4 9.3 4.5 11.0 143.7 84.3

Heyvandarlıq 
məhsulları*

x 4.0 x 4.5 x 89.1

Cəmi x 574.2 x 499.9 x 114.9

Mənbə: Dövlət Gömrük Komitəsi
*Heyvandarlıq məhsullarına ət, süd və qaymaq, yun, təbii bal, yumurta, xam ipək və diri heyvanların dəyəri  daxildir.

499.9

574.2

2019 yanvar-oktyabr 2018 yanvar-oktyabr

 	 Cari ilin oktyabr ayında almanın, armudun, qozun, üzümün, kartofun, xiyarın, 

pomidorun, badımcanın topdansatış qiyməti əvvəlki aya nisbətən artıb, digər 

məhsulların qiyməti isə aşağı olub və ya sabit qalıb (Cədvəl 3).

Cədvəl 3. Oktyabr ayında kənd təsərrüfatı məhsullarının topdansatış 
qiymətinin əvvəlki aya nisbətən dəyişməsi (manatla)

Adı Sentyabr 
2019

Oktyabr 
2019 Fərq Adı Sentyabr 

2019
Oktyabr 

2019 Fərq

Meyvə

Alma

Simerenko

Armud

Meşə gözəli

0.42 0.60 42.9% 0.85 1.05 23.5%

Palmet Qırmızı

0.52 0.60 15.4% 1.50 1.90 26.7%

Qoz 
Yerli

Nar 
Yerli

4.50 5.00 11.1% 0.70 0.70 0.0%

Fındıq 
Yerli

Üzüm
Kardinal

5.50 5.50 0.0% 1.00 1.40 40.0%

Mandarin
Yerli

Feyxoa
Yerli

1.20 0.85 -29.2% 1.25 0.75 -40.0%

 Tərəvəz

Kartof 

Tovuz

Soğan 

Ağdam sarı

0.57 0.60 5.3% 0.27 0.27 0.0%

Qırmızı Qırmızı

0.60 0.62 3.3% 0.40 0.40 0.0%

Lobya
Yerli

Pomidor

Zirə

1.00 0.70 -30.0% 1.40 1.75 25.0%

Xiyar

Melit Göyçay

0.50 0.77 54.0% 1.25 1.40 12.0%

Yelpənək Göy

0.55 0.77 40.0% 0.45 0.50 11.1%

Tikanlı
Çuğundur 

Yerli

0.50 0.65 30.0% 0.50 0.47 -6.0%

Kələm 
Qusar

Bibər 

Yaşıl 

0.30 0.27 -10.0% 0.55 0.45 -18.2%

Badımcan
Yerli Acı 

0.32 0.50 56.3% 0.80 0.60 -25.0%

Mənbə: Kənd Təsərrüfatı Nazirliyi (www.aqrarbazar.az) 

 	 Cari ilin oktyabr ayında almanın (“Palmet”, “Simerenko”), armudun, fındığın, 

mandarinin, şabalıdın, üzümün, korolyokun, heyvanın, kartofun, soğanın (“Ağdam 

sarı”), pomidorun, xiyarın, lobyanın, sarımsağın və badımcanın topdansatış 

qiyməti keçən ilin müvafiq dövrünə nisbətən yüksək olub, digər kənd təsərrüfatı 

məhsullarının qiyməti isə aşağı olub və ya sabit qalıb  (Cədvəl 4).

Cədvəl 4. Kənd təsərrüfatı məhsullarının 2019-cu ilin oktyabr ayındakı 
topdansatış qiymətinin ötən ilin müvafiq ayına nisbətən dəyişməsi (manatla)

Adı Oktyabr 
2018

Oktyabr 
2019 Fərq Adı Oktyabr 

2018
Oktyabr 

2019 Fərq

Meyvə

Alma

Qızıl əhmədi

Armud

Krasavitsa

1.80 1.75 -2.8% 0.80 1.50 87.5%

Palmet Duşes

0.45 0.60 33.3% 0.80 1.05 31.3%

Simerenko
Mandarin

Yerli

0.45 0.60 33.3% 0.80 0.85 6.2%

Fındıq 
Yerli

Nar
Göyçay

4.00 5.50 37.5% 0.85 0.70 -17.6%

Qoz 
Yerli

Korolyok
Yerli

5.25 5.00 -4.8% 0.40 0.55 37.5%

Şabalıd
Yerli

Feyxoa
Yerli

5.00 7.25 45.0% 0.80 0.75 -6.3%

Üzüm
Ağadayı

Heyva
Yerli

1.00 1.90 90.0% 0.55 0.80 45.5%

Tərəvəz

Kartof 
Tovuz

Soğan

Ağdam sarı

0.55 0.60 9.1% 0.20 0.27 35.0%

Pomidor 

Zirə Qırmızı

1.20 1.75 45.8% 0.60 0.40 -33.3%

Çəhrayı
Xiyar

Tikanlı

1.00 1.15 15.0% 0.35 0.65 85.7%

Lobya
Yerli

Badımcan 
Yerli

0.60 0.70 16.7% 0.25 0.50 100.0%

Bibər
Yaşıl 

Kələm 
Bərdə

0.60 0.45 -25.0% 0.35 0.27 -22.9%

Sarımsaq
Yerli

Çuğundur
Yerli

0.60 0.90 50.0% 0.60 0.47 -21.7%

Mənbə: Kənd Təsərrüfatı Nazirliyi (www.aqrarbazar.az)

Kənd təsərrüfatı
                    sahəsinə dövlət dəstəyi

 	 2019-cu ilin on ayı ərzində “Aqrolizinq” ASC-nin xəttilə 254 fiziki və hüquqi 

şəxs 522 kənd təsərrüfatı texnikasını lizinq yolu ilə əldə edib.

 	 Bu dövr ərzində Aqrar Kredit və İnkişaf Agentliyi tərəfindən isə 73 təchizatçı 

vasitəsilə 2902 kənd təsərrüfatı texnikası 1329 hüquqi və fiziki şəxsə satılıb

(Cədvəl 5).

Cədvəl 5. Lizinqə verilmiş kənd təsərrüfatı texnikası (ədəd)

Texnikanın adı
Cəmi 2019-cu ilin yanvar-oktyabr 

ayları ərzində lizinqə 

verilib(2005 - 31.10.2019)

Cəmi 37049 3424

Taxılyığan kombayn 1019 135

Pambıqyığan kombayn 222 0

Traktor 10794 671

Digər texnikalar 25014 2618

Mənbə: Kənd Təsərrüfatı Nazirliyi 

 	 2019-cu ilin yanvar-oktyabr ayları ərzində “Aqrolizinq” ASC tərəfindən 126.9 

min ton mineral gübrə, 211.4 min litr pestisid güzəştli şərtlərlə satılıb.

 	 “Aqrolizinq” ASC tərəfindən 2009 - 31.10.2019-cu illər aralığında xaricdən 

32460 baş iribuynuzlu düyə, 32 baş iribuynuzlu törədici və 5947 baş xırdabuynuzlu 

cins damazlıq heyvan alınıb.

 	 2019-cu ilin yanvar-oktyabr ayları üzrə Aqrar Kredit və İnkişaf Agentliyi 

tərəfindən 58 rayonda aqrar sektorda fəaliyyət göstərən 617 hüquqi və fiziki şəxsə 

18.52 milyon manat məbləğində güzəştli kreditlər verilib. Güzəştli kreditlərin 

verilməsi nəticəsində 620 daimi və müvəqqəti iş yeri açılıb.

Kənd təsərrüfatı
                    sahəsi üzrə təlim və məsləhət xidmətləri

	 Kənd Təsərrüfatı Nazirliyinin “Təlim və informasiya-məsləhət xidmətlərinin 

təşkili üzrə Fəaliyyət Planı”na uyğun olaraq 2019-cu ilin oktyabr ayında 22 rayonda 

647 nəfəri əhatə edən 36 təlim keçirilib  (Cədvəl 6).  

Cədvəl 6. Kənd təsərrüfatı üzrə keçirilən təlimlər

Təlim keçən qurumlar
Cəmi

(01.01.2019-31.10.2019)
2019-cu ilin oktyabr ayı

Təlimlər İştirakçılar Təlimlər İştirakçılar

Aqrar Xidmətlər Agentliyi 595 8715 21 288

Heyvandarlıq ETİ 104 1860 - - 

Azərbaycan Dövlət Aqrar Universiteti 98 1830  - - 

Əkinçilik ETİ 75 1594 2 44

Aqrar Tədqiqatlar Mərkəzi 41 1165 8 221

Üzümçülük və Şərabçılıq ETİ 40 653 4 81

Tərəvəzçilik ETİ 34 584  -  -

“Aqrolizinq” ASC 32 941  - - 

Aqrar Kredit və İnkişaf Agentliyi 33 932 -  -

Bitki Mühafizə və Texniki Bitkilər ETİ 27 574  -  -

Meyvəçilik və Çayçılıq ETİ 25 545  - - 

Gəncə RAEİM 23 285  - - 

Salyan RAEİM 18 375  -  -

Tərtər RAEİM 17 355  -  -

Beyləqan RAEİM 15 224 -  -

Digər 14 230 1 13

Lənkəran RAEİM 14 375  -  -

Quba RAEİM 9 214 - - 

Şəki RAEİM 9 177 - - 

Kürdəmir RAEİM 7 233  - - 

Dövlət Aqrar Ticarət Şirkəti 5 200 -  -

Baytarlıq ETİ 4 107  - - 

Nar İstehsalçıları və İxracatçıları Assosiasiyası 2 52  -  -

Dövlət Toxum Fondu və Tərəvəzçilik ETİ 2 45  -  -

Elmi-Tədqiqat Bitki Mühafizə İnstitutu 2 46  - - 

Cəmi 1245 22311 36 647
Mənbə: Kənd Təsərrüfatı Nazirliyi

Ümumilikdə 01.11.2018-ci il tarixdən 31.10.2019-cu il tarixinədək kənd təsərrüfatı üzrə 1474 təlim keçirilib.



9

Xəbərlər

KƏND TƏSƏRRÜFATI NAZİRLİYİNİN NÜMAYƏNDƏ HEYƏTİ
FRANSADA “HEYVANDARLIQ ZİRVƏSİ”NDƏ

Fransadakı səfirliyimizin və Azərbaycan Kənd Təsərrüfatı Nazirliyinin 

təşkilatçılığı və dəstəyi ilə ölkəmiz 3-4 oktyabr günlərində Fransanın Overn-

Ron-Alp regionunun Klermon-Ferran şəhərində keçirilən “Sommet de l’elevage” 

(“Heyvandarlıq zirvəsi”) adlı beynəlxalq heyvandarlıq sərgisində təmsil olunub.

Azərbaycan nümayəndə heyətinə Kənd Təsərrüfatı naziri İnam Kərimov rəhbərlik 

edib. Əvvəlcə nümayəndə heyətimizin üzvləri Klermon-Ferran meriyasında keçirilən 

sərginin rəsmi açılışında iştirak ediblər. Açılışa bir çox ölkənin kənd təsərrüfatı 

nazirləri, Fransada akkreditə olunmuş səfirliklərin nümayəndələri, heyvandarlıq 

üzrə mütəxəssislər qatılıblar.

Sonra nümayəndə heyətimiz Overn Zenit mərkəzində təşkil olunmuş beynəlxalq 

heyvandarlıq sərgisində olub. Nazir İnam Kərimovun rəhbərlik etdiyi nümayəndə 

heyətini sərginin təsisçisi Roje Blan və ADEPTA şirkətinin Qafqaz üzrə rəhbəri Roşel 

Levi qarşılayıb.

R.Blan nümayəndə heyətimizə sərginin tarixi haqda məlumat verib. Sonra sərgi 

salonları ilə tanışlıq olub. Azərbaycan nümayəndə heyətinin üzvləri xırda və 

iribuynuzlu, eləcə də ətlik və südlük heyvanlar, onların müxtəlif iqlim şəraitinə 

dözümlülüyü barədə məlumatlandırılıblar. Eyni zamanda, sərgi çərçivəsində 

heyvandarlıq sahəsində müvafiq texnologiyalarla tanışlıq olub. Süni mayalanma, 

südün saxlanılması, heyvan yemlərinin hazırlanması, kənd təsərrüfatı texnikası ilə 

bağlı suallar mütəxəssislər tərəfindən cavablandırılıb.

Nazir İnam Kərimov sərgidə nümayiş olunan ətlik və südlük, xırda və iribuynuzlu 

heyvan cinslərindən hansının daha çox fayda verdiyi və ölkəmizin iqlim şəraitinə 

uyğunlaşdırılması yollarına dair azərbaycanlı fermerlərlə birlikdə fikir mübadiləsi 

aparıb.

Oktyabrın 4-dək davam edən sərgiyə ölkəmizin 10-dan çox fermeri, eləcə də 

assosiasiyaların rəhbərləri qatılıb.

Klermon-Ferran Beynəlxalq Heyvandarlıq Sərgisi dünyanın ən böyük ixtisaslaşmış 

sərgisidir. Sərgidə dünyanın 38 ölkəsindən 1560 şirkət iştirak edir.

“İnanıram ki, fermerlərimizin heyvandarlıq üzrə beynəlxalq sərgilərdə iştirakı 

Azərbaycan Respublikasının Prezidenti İlham Əliyevin kənd təsərrüfatı sahəsində 

qarşımıza qoyduğu məhsuldarlıq və səmərəliliyin artırılması kimi vəzifələrin daha 

da sürətli icrasına töhfə verəcək”, -bu fikri AZƏRTAC-a müsahibəsində nazir İnam 

Kərimov deyib.

Nazir qeyd edib ki, bu beynəlxalq heyvandarlıq sərgisinə bir qrup azərbaycanlı 

fermerlə gəlməyin əsas məqsədi onlara avropalı həmkarları ilə görüşmək, onlarla 

əlaqə yaratmaq, təcrübə mübadiləsi aparmaq imkanı yaratmaqdır: “Fermerlərimiz 

burada müxtəlif cinsdən olan heyvanları görür, heyvandarlıq sahəsində digər 

ölkələrin təcrübəsi ilə tanış olurlar. Eyni zamanda, onlar kənd təsərrüfatı sahəsində 

istifadə olunan yeni texnika ilə də tanış olmaq imkanı əldə edirlər”.

İ.Kərimov bildirib ki, dövlətimiz kənd təsərrüfatının bütün sahələrində fermer 

fəaliyyətinə, xüsusilə də heyvandarlığın inkişafına qayğı və dəstəyini əsirgəmir: 

“Ölkəmizdə kənd təsərrüfatının inkişafı üçün mühüm addımlar atılır və bu sahə 

daim diqqət mərkəzindədir. Aqrar sahənin inkişafı üçün dövlətimiz tərəfindən 

sistemli dəstək tədbirləri həyata keçirilir, bu sahənin inkişafı, o cümlədən damazlıq 

heyvanların ölkəmizə idxalı üçün subsidiyalar verilir. Fermerlərin aldığı hər baş 

iribuynuzlu heyvanın dəyərinin 60 faizi dövlət tərəfindən maliyyələşdirilir, qalan 

hissə isə güzəştli kreditlə ödənilir. Həmçinin kənd təsərrüfatı texnikalarının 

dəyərinin 40 faizi dövlət tərəfindən, qalan hissəsi isə güzəştli kreditlə ödənilir. 

Ölkəmizdə aqrar sahəyə göstərilən bu diqqət və qayğı kənd təsərrüfatının inkişafı 

üçün münbit şərait yaradır”.

Fransada səfərdə olan Kənd Təsərrüfatı naziri İnam Kərimov Bordo şəhərinin meri 

Nikola Floryan və Yeni-Akiten regionunun vitse-prezidenti Jan-Pyer Reno ilə 

görüşüb.

Nazir görüşlərdə kənd 

təsərrüfatı sahəsində ölkəmizdə 

aparılan islahatlardan söz açıb, 

Prezident İlham Əliyevin qeyri-

neft sektorunun inkişafına, 

kənd təsərrüfatına, xüsusilə də 

ərzaq təhlükəsizliyinin təmin 

olunmasına xüsusi önəm 

verdiyini diqqətə çatdırıb. 

Həmçinin iki ölkə arasında bu 

sahədə mövcud əməkdaşlıqdan danışıb.

Görüşdə qeyd olunub ki, Bakı və Bordo şəhərləri 1979-cu ildən qardaşlaşıb. Hər iki 

şəhərin sakinlərinin bir-birlərini, eləcə də mədəniyyətlərini yaxından tanımalarını 

təşviq etmək üçün əməkdaşlıq əlaqələri genişləndirilməlidir.

Ölkəmizin kənd təsərrüfatı sahəsində də Fransa ilə əməkdaşlığın 

genişləndirilməsində maraqlı olduğunu bildirən nazir Nikola Floryanı Azərbaycana 

səfərə dəvət edib.

N.Floryan Bordo-Bakı əməkdaşlığını yüksək qiymətləndirərək onun daha da 

dərinləşdirilməsində maraqlı olduğunu söyləyib. Dəvəti qəbul edən Bordo meri 

qarşıdan gələn bələdiyyə seçkilərindən sonra ölkəmizə səfər edəcəyini bildirib.

Bordoya səfəri çərçivəsində Kənd Təsərrüfatı naziri yerli şərab şirkətində də 

olub, üzümçülük və şərabçılıq sahələrinin inkişafına göstərilən dövlət dəstəyi ilə 

maraqlanıb.

Yeni-Akiten regionunun vitse-prezidenti Jan-Pyer Reno ilə görüşdə isə regionun 

kənd təsərrüfatı haqqında ətraflı məlumat verilib. Jan-Pyer Reno Yeni Akiten 

regionunda əsasən ətlik istiqamətli iribuynuzlu cins heyvanların bəsləndiyini 

bildirib, üzümçülük və şərabçılığın inkişafından söz açıb.

Nazir İnam Kərimov Fransa şirkətlərini ölkəmizdə hər il keçirilən “Caspian Agro” 

beynəlxalq kənd təsərrüfatı sərgisində iştirak etməyə dəvət edib.

İNAM KƏRİMOV: “KƏND TƏSƏRRÜFATI
 BƏŞƏRİYYƏTİN İLK İNNOVASİYASIDIR”

Oktyabrın 8-də Bakıda Kənd Təsərrüfatı Nazirliyinin dəstəyi ilə Aqrar Elm və 

İnnovasiya Mərkəzi, “Startap Azərbaycan” və “İNNOLAND” Akselerasiya Mərkəzi 

tərəfindən həyata keçirilən “AgroX” startap müsabiqəsinin yekun təqdimat 

mərasimi keçirilib. Tədbirdə Kənd Təsərrüfatı Nazirliyi Aparatının nümayəndələri, 

Azərbaycan Respublikasının Prezidenti yanında Vətəndaşlara Xidmət və Sosial 

İnnovasiyalar üzrə Dövlət Agentliyinin, dövlət qurumlarının rəhbərləri, ali təhsil 

müəssisələrinin rektorları, nazirliyin tabeli qurumlarının nümayəndələri iştirak 

ediblər.

Təqdimatdan öncə finala çıxan 12 aqrar startapın yekun qiymətləndirilməsi həyata 

keçirilib və finalçılar müəyyənləşdirilib.

Tədbiri giriş sözü ilə açan Azərbaycan İnternet Forumunun prezidenti, "Startup 

Azərbaycan" təşkilatının rəhbəri Osman Gündüz “AgroX” startap müsabiqəsinin 

məqsədi və əhəmiyyəti barədə məlumat verib. Azərbaycanda startap ekosisteminin 

formalaşdığını deyən Osman Gündüz bildirib ki, bu müsabiqə kənd təsərrüfatı 

sahəsində aqrar ekosistemin yaradılması işinə öz töhfəsini verəcək və aqrar 

startapçıların innovativ ideyalarının reallaşması üçün əlverişli şərait yaradacaq.

Tədbirdə çıxış edən Kənd Təsərrüfatı naziri İnam Kərimov deyib ki, Azərbaycan 

Respublikasının Prezidenti cənab İlham Əliyevin müəyyən etdiyi siyasətə uyğun 

olaraq bütün sahələrdə innovativ həllərin tətbiqi ilə bağlı mühüm tədbirlər həyata 

keçirilir. Ölkəmizdə bütün sahələrdə innovasiyaların tətbiqi dövlət səviyyəsində 

dəstəklənir: “Bəşəriyyətin bugünkü inkişaf səviyyəsinə çatması məhz tarix boyu yeni 

kəşflərin, ixtiraların və innovasiyaların tətbiqi nəticəsində ərsəyə gəlmişdir. Aqrar 

sahə də daim bu yeniliklərin və kəşflərin mərkəzində olmuşdur. Tam əminliklə 

demək olar ki, kənd təsərrüfatı bəşəriyyətin elə ilk innovasiyası olmuşdur. Qədim 

insanlar əkinçiliklə məşğul olmaqla, kənd təsərrüfatı alətlərini təkmilləşdirməklə 

ilk innovasiyalara imza atıblar. Tətbiq olunan yeniliklər insanlara ərzaq təminatını 

yaxşılaşdırmağa, daha yaxşı qidalanmağa imkan yaradıb. Ərzaq təhlükəsizliyi 

bəşəriyyətin inkişafının hər mərhələsində qlobal çağırışlardan biri, bəlkə də 

birincisi olub. Bu səbəbdən aqrar innovasiyalar hər zaman bütün dünyada ərzaq 

təhlükəsizliyinin təmin olunması üçün ən böyük alət sayılıb. Çünki innovasiyalar 

məhsuldarlığı dəfələrlə artırır, torpaq və su resurslarından daha səmərəli istifadə 

olunur, məhsulun maya dəyəri azalır, fermerlər daha çox gəlir əldə edirlər. 

İnnovasiyaların üstünlükləri yalnız bundan ibarət deyil. Məşhur bir deyimlə ifadə 

etsək, innovasiyanın gözəlliyi ondadır ki, burada son yoxdur. Hər bir yeni məhsul 

iki yeni fikir və iki yeni imkan yaradır. Bu imkanları dəstəkləməklə biz aqrar sahədə 

inkişafı sürətləndirmiş oluruq”.

İnnovasiyaların tətbiqinin Kənd Təsərrüfatı Nazirliyinin fəaliyyətinin üç ana 

prinsipindən biri olduğunu diqqətə çatdıran nazir aqrar sahədə innovasiya və yeni 

texnologiyaların tətbiqi istiqamətində görülən tədbirlərə də toxunub: “Bu məqamda 

son il ərzində “Azərbaycanın kənd təsərrüfatında hansı innovasiyalar tətbiq olunur” 

sualına qısaca cavab vermək istərdim. Ötən müddətdə imza atdığımız ən böyük 

innovasiyalar Elektron Kənd Təsərrüfatı İnformasiya Sisteminin tətbiqi, kənd 

təsərrüfatında dronlardan istifadə, “ağıllı bağ”, müasir əkin metodları, zərərvericilərə 

qarşı müasir bioloji mübarizənin təşkili, biotexnologiya laboratoriyalarında virussuz 

toxum və ting yetişdirilməsi, əkin sahələrinin koordinatlarının və sahədə hansı 

məhsulun əkilməsinin satelitlər vasitəsilə müəyyənləşməsi və s. Bu innovasiyaların 

hər birinin qarşısında “ilk” sözü dayanır. Azərbaycanda ilk dəfə subsidiyaların 

verilməsində şəffaflığı tam təmin edəcək, aqrodataların toplanmasına, geniş 

təhlilinə imkan verəcək EKTİS-in tətbiqinə başlanır, ilk dəfə böyük sahələrin 

dərmanlanması, zərərvericilərin ocaqlarının müəyyənləşməsi üçün dronlardan 

və sensorlardan istifadə olunacaq, ilk dəfə biotexnologiya laboratoriyalarında 

virussuz superelit kateqoriyalı kartof toxumu yetişdiriləcək. Bu gün ölkəmizdə 

çin, yunan və türk texnologiyası əsasında pambıq becərilməsi həyata keçirilir. Bu, 

pambıqçılıq sahəsində məhsuldarlığı artırmağa imkan verəcək ən böyük innovativ 

təşəbbüslərdən sayılır. Tətbiq etdiyimiz hər bir innovasiya insanların işlərini 

asanlaşdırır, gəlirlərini artırır, kənd təsərrüfatının daha sürətli inkişafını təmin edir”.

Nazir çıxışının sonunda qalibləri təbrik edib və layihənin bütün iştirakçılarına 

uğurlar arzulayıb.

“INNOLAND” İnkubasiya və Akselerasiya Mərkəzinin direktoru Məmməd Kərimov 

mərkəz tərəfindən həyata keçirilən tədbirlər, o cümlədən startaplara dəstək 

mexanizmlərindən bəhs edib. O, startapçıları layihələrinin uzunmüddətli olması 

üçün fəal olmağa çağırıb.

Qeyd olunub ki, “INNOLAND” İnkubasiya və Akselerasiya Mərkəzi tərəfindən startap 

layihələrinə davamlı dəstək göstəriləcək.

Daha sonra “AgroX” İnnovasiya Proqramı çərçivəsində görülmüş işlərə yekun 

vurulub, aqrar startaplar arasında keçirilən müsabiqənin nəticələri açıqlanıb. 

Qalib gələn aqrar startapların qısa təqdimatı olub. Təqdimatdan sonra qaliblər və 

müsabiqədə fərqlənənlərin mükafatlandırılması mərasimi keçirilib.

Xatırladaq ki, may ayından start götürmüş “AgroX” innovasiya proqramı üzrə 

müsabiqəyə 52 layihə təqdim olunub. Münsiflər heyətinin qərarına əsasən 12 layihə 

texniki-iqtisadi baxımdan məqbul sayılaraq növbəti mərhələyə buraxılıb. Münsiflər 

heyəti “Startap Azərbaycan”, “İNNOLAND” Akselerasiya Mərkəzi, Azərbaycan Dövlət 

Aqrar Universiteti (ADAU) və Azərbaycan Dövlət İqtisad Universitetinin (UNEC) 

əməkdaşlarından təşkil olunub. “AgroX” innovasiya proqramına təqdim olunmuş 

layihələr arasında ikimərhələli seçim həyata keçirilib. Hər bir iştirakçının münsiflər 

qarşısında qısa təqdimatı dinlənilib və bunun əsasında qiymətləndirmə aparılıb. 

Seçilmiş layihələrdə ideyanın cəlbediciliyi, davamlılığı və gəlirli olması, komandanın 

peşəkarlığı əsas meyar kimi götürülüb. İkinci mərhələdə iştirak üçün seçilmiş 

layihələri təkmilləşdirmək məqsədi ilə təlimlər təşkil olunub, mentor dəstəyi ilə 

startapçılar layihələrini inkişaf etdiriblər. Yekunda startapçılar layihələrinin ilkin 

nümunələrinin təqdimatını həyata keçiriblər.

Qeyd edək ki, “AgroX” müsabiqəsinin əsas məqsədi aqrar sahədə innovasiyaların 

təşviq edilməsi və tətbiqinə, aqrar startapların inkişafına, innovasiyalardan və 

rəqəmsal texnologiyalardan istifadə etməklə aqrar sahədə məhsuldarlığın 

yüksəldilməsinə və aqrar idarəetmənin təkmilləşdirilməsinə dəstək göstərməkdir.

UCARDA ÇİN TEXNOLOGİYASI ƏSASINDA BECƏRİLMİŞ PAMBIĞIN
TEXNİKA İLƏ YIĞIMINA START VERİLDİ

Oktyabrın 11-də Kənd Təsərrüfatı Nazirliyinin Aqrar Elm və İnnovasiya Mərkəzinin 

Bitki Mühafizə və Texniki Bitkilər İnstitutunun Ucar rayonunda yerləşən Şirvan 

Təcrübə Stansiyasında Çin texnologiyası ilə əkilən pambıq sahəsində yığıma 

start verilib.

Kənd Təsərrüfatı naziri İnam Kərimov, Kənd Təsərrüfatı Nazirliyi Aparatının 

nümayəndələri, Ucar Rayon İcra Hakimiyyəti strukturlarının məsul şəxsləri, 

nazirliyin tabeli qurumlarının, Azərbaycan Dövlət Aqrar Universitetinin, pambıqçılıq 

üzrə ixtisaslaşmış rayonların Dövlət Aqrar İnkişaf mərkəzlərinin, həmçinin pambıq 

tədarükü məntəqələrinin rəhbərləri, çinli mütəxəssis Dey Xun Vi və pambıqçı 

fermerlərin iştirakı ilə pambıq sahəsinə baxış keçirilib.

Kənd Təsərrüfatı naziri İnam Kərimov pambıq sahəsində məhsuldarlıqla bağlı çinli 

mütəxəssislər və yerli fermerlərlə fikir mübadiləsi aparıb.

Daha sonra Şirvan Təcrübə Stansiyasının torpaq sahəsində Çinə məxsus innovativ 

texnologiya əsasında əkilən pambığın kombaynla yığım prosesinə start verilib. 

Kənd Təsərrüfatı naziri İnam Kərimov 57 yaşlı qadın mexanizator Gülsurə İbadovanın 

idarə etdiyi kombaynda yığım prosesini izləyib.

Kənd Təsərrüfatı Nazirliyinin şöbə müdiri İmran Cümşüdov bu il pambıq 

becərilməsi zamanı aqrotexniki qulluq qaydalarına daha düzgün riayət edildiyini, 

gübrə təminatının vaxtında həyata keçirildiyini bildirib. Bu amillərin məhsuldarlığa 

müsbət təsir göstərəcəyini deyən şöbə müdiri qeyd edib ki, nazirlik tərəfindən 

2019-cu ildə də pambıqçılıq sahəsində müasir innovativ üsullar tətbiq olunub.

Ucar rayonu ərazisində 10 hektar sahədə Çin texnologiyası əsasında müasir üsullarla 

pambıq əkini həyata keçirildiyini bildirən İ.Cümşüdov sınaq əkinlərinin uğurlu 

nəticə verdiyini deyib. Onun sözlərinə görə, həmin sahənin hər hektarından 70-80 

sentner məhsul götürüləcəyi proqnozlaşdırılır.

Bildirilib ki, ənənəvi əkin və becərmə üsullarından fərqli olaraq Çin texnologiyası 

əsasında becərilən 10 hektarlıq sahə lazer mala ilə hazırlanıb. Hazırda Çində tətbiq 

edilən bu texnologiyanın üstünlükləri ondan ibarətdir ki, lazer malalama torpağın 

təkrar şoranlaşmasının qarşısını alır, suya qənaət olunur, toxumların bərabər 

səviyyədə çıxmasına şərait yaradır, nəticədə məhsuldarlıq artır.

Yeni sistemin texniki üstünlüyü ondan ibarətdir ki, bir gedişlə 3 əməliyyatı (çiyidin 

səpilməsi, damcılı suvarma borusunun sərilməsi, polietilen örtüyün açılması) yerinə 

yetirmək mümkündür. Eyni zamanda, yeni innovativ texnologiya hər hektara düşən 

bitki sıxlığının çox olması ilə fərqlənir. Belə ki, Çin texnologiyası əsasında cərgəarası 

90 santimetr olmaqla hər hektarda 200-220 min toxum səpilir. İndiyədək ənənəvi 

üsulla aparılan əkində isə hər hektarda 100-110 min toxum səpilirdi.

Torpaqda buxarlanmanın qarşısının alınması, nəmlik ehtiyatının yaradılması 

da pambığın innovativ texnologiya ilə əkilməsinin üstün cəhətlərindəndir. Çin 

texnologiyası əsasında pambığın əkini və becərilməsi zamanı polietilen örtükdən 

istifadə olunması alaq otlarının inkişafını məhdudlaşdırır ki, bu da ənənəvi üsulla 

müqayisədə əsas üstünlüklərdən biri sayılır. Bundan başqa, polietilen örtük 

toxumun inkişafı üçün yaxşı temperatur rejimi yaradır, bununla da erkən səpini 

həyata keçirmək mümkün olur.

Tədbir iştirakçılarına bildirilib ki, bu il ölkədə ilk dəfə olaraq Ucar rayonunda Çin 

texnologiyası ilə əkilmiş pambıq sahəsində dron vasitəsilə qırmızı tor gənəsinə 

qarşı yeni innovativ kimyəvi mübarizə aparılıb.

Qeyd olunub ki, Azərbaycanda kənd təsərrüfatına yararlı torpaq sahəsinin az olması 

intensiv üsulla məhsuldarlığın artırılmasını zəruri edir. Nazirliyin mütəxəssisləri 

pambıqçılıqla bağlı üç model təsərrüfatın yaradıldığını bildiriblər. Belə ki, Çin 

texnologiyası ilə yanaşı, Beyləqanda türk, Tərtər və Salyanda yunan model 

təsərrüfatları da təşkil olunub. Bu innovativ texnologiya alaq otlarına qarşı mübarizə 

tədbirləri və suvarma üçün daha az vəsait xərclənməsinə səbəb olur. Hazırda əsas 

məqsəd yüksək məhsuldarlığa imkan verən bu pilot layihələrin gələcəkdə daha 

geniş ərazilərdə tətbiqinə nail olmaqdır. Bununla bağlı, Azərbaycan Dövlət Aqrar 

Universitetinin müəllim və tələbələrinə Çin texnologiyası əsasında pambıq əkininin 

həyata keçirilməsi ilə bağlı ətraflı məlumatın verilməsi, eləcə də pambıqçılıqla 

məşğul olan şirkətlərə bu innovativ layihənin üstünlüklərinin nümayiş etdirilməsi 

nəzərdə tutulur.

Tədbirin sonunda yeni texnologiyanın tətbiqi ilə əlaqədar fermerlərin sualları 

mütəxəssislər tərəfindən ətraflı cavablandırılıb, respublikanın pambıq sahələrində 

bu il gözlənilən yüksək məhsuldarlıqla bağlı fikir mübadiləsi aparılıb.

ATM PLATFORMASININ İLK TƏQDİMATI:
GƏNC TƏDQİQATÇILAR AQRAR TƏDQİQATLAR MƏRKƏZİNDƏ

Oktyabrın 15-də Aqrar Tədqiqatlar Mərkəzinin “Aqrar Tədqiqatçıların Müzakirə 

Platforması”nın (ATM Platforması) ilk təqdimatı keçirilib.

Təqdimatda Kənd Təsərrüfatı nazirinin müşaviri Anar Hüseynov, Mərkəzin direktoru 

Firdovsi Fikrətzadə, tanınmış iqtisadçı, İqtisadi və Sosial İnkişaf Mərkəzinin rəhbəri 

Vüqar Bayramov, UNEC-in müəllimi İbrahim Babayev, eləcə də gənc tədqiqatçılar, 

müxtəlif universitetlərin tələbələri iştirak edib.

Tədbirdə çıxış edən Firdovsi Fikrətzadə qonaqları və gənc tədqiqatçıları salamlayıb, 

ATM Platformasının formatı, məqsədi və hədəfləri barədə məlumat verib. Qeyd 

edib ki, gənc tədqiqatçıların müzakirə platforması ayda bir dəfə toplaşmaqla 

iştirakçıların özlərinin müəyyən etdikləri mövzular ətrafında müzakirələri, interaktiv 

təqdimatları nəzərdə tutur. Sərbəst atmosferdə keçən Platformaya dəvət sosial 

şəbəkə üzərindən həyata keçirilir.

Sonra Anar Hüseynov çıxış edərək belə bir Platformanın yaradılmasının gənc 

tədqiqatçıların təcrübə toplamaları, biliklərini artırmaları baxımından mühüm 

addım olduğunu deyib. O, aqrar sahə ilə bağlı savadlı tədqiqatçılara ehtiyac 

olduğunu vurğulayıb, bu Platformada neçə-neçə tədqiqatçının yetişəcəyinə 

inandığını bildirib.

Vüqar Bayramov isə çıxışında informasiyanın günümüzdə ən qiymətli resurs 

olduğunu qeyd edib, tədqiqatçı üçün məlumatın, məlumat bazasının vacibliyinə 

diqqət çəkib. Tanınmış ekspert Aqrar Tədqiqatlar Mərkəzinin təşəbbüsünü 

alqışlayıb, ATM Platformasının gənc tədqiqatçılara fikir mübadiləsi apara bilmələri, 

bir-birilərinin təcrübələrindən yararlana bilmələri baxımından yardımçı olacağını 

deyib.

UNEC-in müəllimi İbrahim Babayev 

aqrar sahənin ölkə başçısı tərəfindən 

prioritet elan olunduğunu, buna 

görə də savadlı kənd təsərrüfatı 

mütəxəssislərinə ehtiyac olduğunu 

qeyd edib. Bildirib ki, ATM Platforması 

da bu ehtiyacın qarşılanmasında 

müəyyən rol oynaya bilər.

Daha sonra Aqrar Tədqiqatlar 

Mərkəzinin gənc tədqiqatçısı, Tədqiqatlar departamentinin müdir müavini, Ərzaq 

təhlükəsizliyi və aqrar sahədə dövlət dəstəyi siyasəti bölməsinin rəhbəri Pərviz 

Əliyev “Aqrar sahədə peşəkar tədqiqat və təhlillərin aparılması üçün məlumat 

bazaları” adlı təqdimat edib.

Təqdimatda statistik məlumat bazaları ilə yanaşı, Aqrar Tədqiqatlar Mərkəzi 

tərəfindən qurulmuş məlumat bazaları, habelə beynəlxalq məlumat bazaları 

əsasında hazırlanmış hesabatlar haqda məlumat verilib, iştirakçıları maraqlandıran 

suallar cavablandırılıb.

KƏND TƏSƏRRÜFATI NAZİRLİYİNDƏ FERMERLƏR ŞURASININ 
NÖVBƏTİ TOPLANTISI KEÇİRİLİB

Oktyabrın 22-də Kənd Təsərrüfatı Nazirliyində Fermerlər Şurasının növbəti 

toplantısı keçirilib.

Toplantıda çıxış edən Kənd Təsərrüfatı naziri İnam Kərimov Azərbaycan 

Respublikasının Prezidenti cənab İlham Əliyevin rəhbərliyi ilə aqrar islahatların 

davam etdiyini bildirib və Fermerlər Şurasının üzvlərini görülən son işlərlə bağlı 

məlumatlandırıb.

Görüşdə “Aqrar sahədə yeni subsidiya mexanizminin yaradılması haqqında” 

Azərbaycan Respublikası Prezidentinin Fərmanı, Fərmandan irəli gələn vəzifələr, 

kənd təsərrüfatı məhsulları istehsalının subsidiyalaşdırılması qaydaları ətrafında 

fikir mübadiləsi aparılıb. İştirakçılara “Aqrar sığorta haqqında” Qanunun işləmə 

mexanizmləri, bu Qanunun fermerlər üçün yaratdığı imkanlar barədə məlumat 

verilib.

Fermerlər Şurasının üzvlərindən Əfras Əsgərov, Fatma Hüseynova və Əlibala 

Səlimov pambıq yığımının gedişi barədə məlumat veriblər. Qeyd olunub ki, dövlət 

dəstəyi və düzgün aqrotexniki qulluq nəticəsində bu il pambıqçılıqda yüksək 

məhsuldarlıq əldə olunub. Fermerlər Şurasının üzvləri  aqrokimya laboratoriyalarının 

fəaliyyəti, kooperativlərin yaradılması zərurəti, əkin zamanı sertifikatlı toxumdan 

istifadə, aqrar xidmətlərin elektronlaşdırılması, keyfiyyətli və məhsuldar ting 

növlərinin satışı, intensiv bağların genişləndirilməsi və s. məsələlərlə bağlı təkliflər 

səsləndiriblər. Toplantının sonunda Kənd Təsərrüfatı Nazirliyi yanında Fermerlər 

Şurasına yeni üzvlər qəbul olunub.

OĞUZDA “TÜTÜNÇÜLÜK-2020: QARŞIDA DURAN VƏZİFƏLƏR”
MÖVZUSUNDA RESPUBLİKA MÜŞAVİRƏSİ KEÇİRİLİB

Oktyabrın 25-də Oğuz rayonunda Kənd Təsərrüfatı naziri İnam Kərimovun 

sədrliyi ilə “Tütünçülük-2020: qarşıda duran vəzifələr” mövzusunda Respublika 

Müşavirəsi keçirilib.

Oğuz rayon Mədəniyyət Mərkəzində keçirilən müşavirədə Kənd Təsərrüfatı Nazirliyi 

Aparatının nümayəndələri, müxtəlif rayonların icra hakimiyyəti strukturlarının 

məsul şəxsləri, nazirliyin tabeli qurumlarının və Dövlət Aqrar İnkişaf mərkəzlərinin 

direktorları, Elmi-tədqiqat institutlarının nümayəndələri, Azərbaycan Tütün 

İstehsalçıları və İxracatçıları Assosiasiyasının üzvləri, respublikamızın 13 rayonunda 

tütün istehsalı ilə məşğul olan 200-dən çox fermer iştirak edib.

Tədbiri giriş sözü ilə açan Oğuz Rayon İcra Hakimiyyətinin başçısı Eyvaz Qurbanov 

bildirib ki, Azərbaycan Respublikasının Prezidenti cənab İlham Əliyevin yürütdüyü 

siyasət nəticəsində iqtisadiyyatın bütün sahələri, o cümlədən qeyri-neft sektorunda 

davamlı inkişaf təmin olunub: “Bilirsiniz ki, Oğuz həmişə tütünçülük rayonu olub. 

Sovet İttifaqı dağılandan bir müddət sonra bu ənənə yaddan çıxıb. Azərbaycan 

Respublikasının Prezidenti cənab İlham Əliyevin rəhbərliyi ilə bütün sahələrdə 

olduğu kimi tütünçülüyün də inkişafına dövlət tərəfindən dəstək göstərilir. Məhz 

bunun sayəsində tütünçülük inkişaf edir. Ötən illə müqayisədə builki məhsuldarlıq 

da real vəziyyəti göstərir. Hesab edirəm ki, növbəti illərdə də bu inkişaf davam 

edəcək”.

Kənd Təsərrüfatı naziri İnam Kərimov müşavirədə çıxış edərək qeyd edib ki, 

Azərbaycan Respublikasının Prezidenti cənab İlham Əliyev tərəfindən aqrar 

sahənin inkişafı prioritet istiqamətlərdən biri kimi elan edilib. Nazir bildirib ki, həyata 

keçirilən tədbirlər nəticəsində aqrar sahədə inkişaf tempi davam edir: “Həyata 

keçirilən aqrar islahatlar kənd təsərrüfatının daha da inkişafını nəzərdə tutur. Aqrar 

sahənin, o cümlədən tütünçülüyün inkişafı üçün dövlətimiz tərəfindən sistemli 

dəstək tədbirləri həyata keçirilir, bu sahənin inkişafı üçün subsidiyalar verilir. 

Respublikaya idxal edilən bitki toxumları, kənd təsərrüfatı avadanlıqları, mineral 

gübrə və pestisidlər əlavə dəyər vergisindən azad edilib, istehsalçılar torpaq vergisi 

istisna olmaqla bütün digər növ vergi öhdəliklərindən azaddırlar. Torpaq vergisi isə 

simvolik xarakter daşıyır. Kənd təsərrüfatı texnikası, texnoloji avadanlıqlar, suvarma 

sistemləri dəsti 40% güzəştlə lizinq yolu ilə satılır. Göstərilən çoxşaxəli dövlət dəstəyi 

tədbirləri nəticəsində aqrar sahədə davamlı inkişaf təmin edilib. Həyata keçirilən 

tədbirlər sayəsində bu ilin 9 ayında kənd təsərrüfatının ümumi istehsal həcmi 7 

faiz artıb”.

Azərbaycanda tütünçülüyün zəngin tarixi ənənəyə və böyük potensiala malik 

olduğunu bildirən Kənd Təsərrüfatı naziri bu sahənin inkişaf etdirilməsi ilə bağlı 

cənab Prezident tərəfindən mühüm tapşırıqların verildiyini deyib: “Bildiyiniz kimi, 

Ulu Öndər Heydər Əliyevin hakimiyyəti dövründə -80-ci illərdə Azərbaycanda 

57 min ton tütün istehsal olunub. Bizim qarşımızda müasir innovasiyaları tətbiq 

etmək və mövcud ənənələrimizi bərpa etməklə aqrar sahənin, o cümlədən 

tütünçülüyün inkişaf etdirilməsi ilə bağlı çox mühüm tapşırıqlar qoyulub. 

“Azərbaycan Respublikasında tütünçülüyün inkişafına dair 2017-2021-ci illər üçün 

Dövlət Proqramı”nda 2021-ci ilədək hər hektardan məhsuldarlıq 20 sentner 

olmaqla əkin sahələrinin 6000 hektara, tütün istehsalının 12 min tona çatdırılması 

hədəf olaraq müəyyənləşdirilib. Bu hədəfə çatmaq üçün ölkəmizdə bütün şərait və 

imkanlar mövcuddur. Bunun üçün əsas təşviq alətlərindən birini dövlət tərəfindən 

verilən subsidiyalar təşkil edir. Yeni subsidiya qaydalarına görə tütünçülüyə daha 

çox diqqət ayrılacaq”.

Nazir çıxışında Azərbaycanda tütünçülüyün inkişafı istiqamətində görülən 

kompleks tədbirlərə toxunub. O, gələn il tütün istehsalına hazırlıq və qarşıda 

duran vəzifələr, tütünçülüyün inkişafı, hədəflər və perspektivlər, eləcə də kənd 

təsərrüfatının inkişafı istiqamətində görülən işlər, qarşıda duran vəzifələr barədə 

fermerləri məlumatlandırıb.

Daha sonra müşavirədə Azərbaycan Sənaye Korporasiyasının baş direktoru Kamran 

Nəbizadə, Kənd Təsərrüfatı Nazirliyinin Bitkiçiliyin təşkili və monitorinqi şöbəsinin 

müdiri Rafail Quliyev ölkədə tütün istehsalında mövcud vəziyyətdən danışıb, 

Azərbaycan Tütün İstehsalçıları və İxracatçıları Assosiasiyasının sədri Rövşən Şərifov 

Assosiasiyanın fəaliyyəti barədə tədbir iştirakçılarına məlumat verib. Zaqatala 

rayonundan tütünçü-fermer Akif Kələşov isə tütünçülüyün inkişafı ilə bağlı 

fikirlərini bölüşüb.

Müşavirədə 2019-cu ildə Azərbaycanda tütün istehsalında yüksək məhsul əldə 

etdiyinə görə 6 fermerə Kənd Təsərrüfatı Nazirliyinin təşəkkürnaməsi təqdim 

olunub. Təşəkkürnamələri fermerlərə Kənd Təsərrüfatı naziri İnam Kərimov, 

Oğuz Rayon İcra Hakimiyyətinin başçısı Eyvaz Qurbanov, Azərbaycan Sənaye 

Korporasiyasının baş direktoru Kamran Nəbizadə təqdim ediblər.

Müşavirədə tütünçülüyün inkişafı və qarşıda duran vəzifələr ətrafında fikir 

mübadiləsi aparılıb, fermerlərin təklifləri qeydiyyata alınıb.

Müzakirələrin sonunda bu formatda görüşlərin davam etdiriləcəyi, 

qaldırılan məsələlərin həlli istiqamətində görülən işlər barədə fermerlərin 

məlumatlandırılacağı bildirilib.

